
QËLLIMI  I STUDIMIT  
 

Disa nga qëllimet ku bazohet ky studim paraqiten si më poshtë: 

 

 Përzgjedhja me kujdes disa llojeve nga bimët mjekësore (sherebela, rigoni, çaji i malit, 

dëllinja, lavandula, helichrisium, etj).  

 Të merret në konsideratë jo vetëm shumëllojshmëria e bimëve mjekësore por edhe grupet 

e tyre sipas përdorimit (lule, bimë, gjethe, frut dhe rrënjë) sipas karakterizimit të tyre në 

kohë, në zona të ndryshme, etj. 

 Të sillen të dhëna për përbërjen kimike për bimë mjekësore që nuk janë studiuar më herët 

në vendin tonë. 

 Të sillen metoda të ndryshme të ekstraktimit të vajrave esenciale që përdoren në laborator 

dhe në praktikë. 

 Të realizohet karakterizimi kimik i esencave të bimëve mjekësore me anë të teknikës të 

kromatografisë të gaztë me detektor me jonizim në flakë (GC/FID).  

 Evidentimi i komponimeve kryesore të këtyre bimëve për të nxjerrë në pah rëndësinë e tyre 

sidomos në industrinë farmaceutike dhe ushqimore. 

 Raportimi i të dhënave në artikuj dhe konferenca të ndryshme dhe krahasimi i rezultateve 

me studime të ngjashme. 

 

 

 

OBJEKTIVAT  
 

Disa nga objektivat e studimit janë: 

 

 Grumbullimi në terren i bimëve mjekësore përfaqësuese të shumëllojshmërisë së bimëve 

mjekësore të vendit tonë, mënyrën e përdorimit të tyre, zonat ku ato rriten, etj. 

 Të realizohet ekstraktimi i vajrave esenciale në Laboratorin e Analizës Organike, 

Departamenti i Kimisë pranë Fakultetit të Shkencave të Natyrës duke përdorur Aparatin 

Klevengar, ekstraktimin me ultratinguj, presimi, etj. Metodat të bazohen në standartet 

ndërkombëtare të Farmakopea-s dhe në literaturën bashkëkohore. 

 Të ndërtohen metoda të përshtatshme për analizën kimike të vajrave esenciale me anë të 

GC/FID. Metodat të bazohen në standartet ndërkombëtare dhe në literaturën bashkëkohore. 

 Të jepen konkluzione dhe rekomandime të vlefshme për të interesuarit e kësaj fushe. 

Hyrje  
 

Bimët mjekësore janë burimi më i pasur i medikamenteve per sistemin e mjekësisë tradicionale, 

mjekësinë moderne, ushqyesëve farmaceutikë, suplementeve ushqimore, mjekësisë popullore, 

ndërmjetës farmaceutik dhe grupe kimike për sintetizimin e medikamenteve sintetike. Bimët 

aromatike janë burim i aromave, shijeve, kozmetikës, pijeve të shëndetshme dhe terpeneve. Bimët 

mjekësore dhe aromatike (BMA) tregëtohen nga vendet në zhvillim tek ato të zhvilluara të pa 

trajtuara. Pra praktikisht bëhet vetëm grumbullimi i tyre dhe jo përpunimi i mëtejshëm, i cili mund 

të sillte të ardhura për vet vendin (Sukhdev Sëami Handa et al, 2008).  

Shqipëria është e vendosur në Gadishullin Ballkanik dhe bën pjesë në zonën e Mesdheut. Si pjesë 

e kësaj zone dhe për vetë pozicionin gjeografik të favorshëm, vendi ynë dallon për një bimësi të 

pasur, me rreth 3250 lloje të ndryshme bimësh. Ky zhvillim i florës favorizohet nga larmia e madhe 

të formave të relievit fushor, kodrinor, dhe malor, si dhe për klimën me ndryshime të theksuara. 

Nga kjo bimësi kaq e shumëllojshme, mbi 300 lloje janë bimë aromatike e mjeksore, të  cilat 

përbejnë një burim të mirë ekonomik natyror të rëndësishëm, ende të pashfrytëzuar plotësisht 

(Asllani, 2012). Flora aromtike-mjekësore e Shqipërisë është e përhapur  nga Jugu deri në Veri, si 

në në ultësirën perëndimore të Detit Adriatik, e deri në zonat më malore të vendit, dallohen jo 

vetëm për larminë e madhe te formave dhe llojeve, por edhe për përmbajtjen e lartë të lëndëve 

aromatike dhe farmakologjike. Bimët mjeksore të vendit tonë dallojnë për lëndët vepruese dhe për 

vajrat esenciale të tyre. Këto bimë janë të njohura dhe të përmëndura, që nga kohet e lashta. Ato 

janë përdorur gjerësisht në mjekësinë tradicionale dhe në kulinari (Ëolfang et al, 2014). 

Aktiviteti  i grumbullimit të bimëve aromatike-mjekësore përbën një ndër të ardhurat kryesore për 

jetesën e familjeve të varfëra në zonat rurale. Ky është aktiviteti kryesor prej të cilit gjenerohen të 

ardhura për jetesën e këtyre familjeve. Shumë fermerë kërkojnë që tokat e tyre me pjellori të ulët 

ti mbjellin me bimë mjekësore, eterovajore e tanifere. Kjo do të ishte një zgjidhje mjaft e mirë 

sidomos n± zonat bujq±sore t± braktisura dhe t± pamundura p±r tôu trajtuar nga mekanika bujq±sore 

dhe nga uji i vaditjeve. Studimi kimik i vajrave esenciale të bimëve mjekësore më të rëndësishme 

të vendit tonë do të ishte një e dhënë mjaft me vlerë jo vetëm për personat që merren me mbledhjen, 

kultivimin dhe grumbullimin e këtyre bimëve por edhe për industrinë farmaceutike që vitet e fundit 

i ka kthyer sytë nga mjekësia tradicionale si një rrugë më e përshtatshme e trajtimit të mjaft 

sëmundjeve për të cilat shkenca e ka të vështirë të japë zgjidhje. Bimët aromatiko-mjeksore 

gjenden në gjendje natyrale në vendin tonë, por sasia e tyre ka rënë ndjeshëm vitet e fundit. Mjaft 

specie janë bërë të rralla, janë të rrezikuara për shkak të humbjes ose modifikimit të habitatit, nga 

mbishfrytëzimi, erozioni i tokës dhe faktorëve të tjerë. Në mjaft raste, për të marrë lulet, frutat apo 

gjethet, bimët priten tërësisht ose shkulen. Kjo praktikë e gabuar ka sjellë pakësimin e tyre dhe ka 

rrezikuar e zhdukjen e disa bimëve me vlera të mëdha. Mjafton të përmendim masivet me çaj mali 

(Sideritis raeseri) të Lunxherisë, Çajupit, Sevasterit, Gramozit, Llogarasë etj, të cilët janë 

degraduar nga ndërhyrjet e pakontolluara të njeriut. Ashtu si çaji i malit (Sideritis rasieri) është 

paksuar ndjeshëm edhe salepi (Orkidanus mascula), sanza (Gentiana lutea), dëllinja e kuqe 

(Juniperus oxycedrus), dëllinja e zezë (Juniperus communis), rigoni (Origanium vulgare), 

trëndafili i egër (Rosa canina), murrizi (Crataegus monoggyna) dhe shumë bimë të tjera që 

vazhdimisht kërkohen nga tregu.  

Figura 1. Salvia officinalis (Sherebela) e përhapur në të gjitha zonat e vendit tonë 

Bimët mjekësore pasi grumbullohen nga banorët e zonave thahen në ajër në ambjente pa diell të 

fortë që të ruajnë karakteristikat fiziko kimike. Këto bimë grumbullohen në pika grumbullimi të 

cilat janë të përhapura thuajse në të gjitha qytetet kryesore të vendit tonë. Këto pika grumbulluese 

një pjesë të bimëve i eksportojnë dhe një pjesë e tyre i përdorin si lëndë e parë për nxjerrjen e vajit 

esencial. 

Vajrat esencialë janë përzjerje shumë komplekse komponimesh organike të klasave të ndryshme 

që nxirren nga bimët e ndryshme etero-vajore. Përbërësit e vajrave esencialë janë zakonisht 

komponime me pikë vlimi nga 120-1500C dhe shumica e tyre janë shumë pak të tretshëm në ujë. 

Këto veti bëjnë që vajrat esencialë të përftohen nga bimët ku ndodhen, kryesisht nëpërmjet proçesit 

të distilimit me avull uji. Sot përdoren edhe metoda të tjera për nxjerrjen e vajrave esencialë, si 

presimi dhe metoda e nxjerrjes me gaze superfluidë (dioksid karboni të lëngët). Distilimi me avull 

uji, si metoda më e përdorur për nxjerrjen e vajrave esencialë por komponimet polare dhe 

relativisht hidrofile të esencave nuk përftohen plotësisht nga bima. Komponimet me natyrë kimike 

të paqëndrueshme si aldehidet, esteret etj. mund të pësojnë modifikime nën veprimin e 

temperaturës, avullit të ujit dhe oksigjenit  gjatë proçesit të distilimit.  

Në përbërjen e vajrave esenciale gjenden mjaft klasa të komponimeve terpenoike (monoterpene 

alifatike, monoterpene monociklike, monoterpene biciklike, monoterpene triciklike, 

monoterpenoide aromatike, monoterpenoide të oksigjenuara, seskuitepene, etj) dhe klasave të tjera 

organike (alkane, alkene, aldehide, ketone, alkoole, fenole, estere, etj). Në përgjithësi vaji esencial 

i bimëve mjekësore është një përzierje e ndërtuar nga një numër shumë i madh i komponimeve të 

mësipërme. P.sh. tek vaji esencial i sherebelës nga zona të ndryshme të vendit tonë numri i këtyre 

komponimeve është më i madh se 120. Përcaktimi i strukturës kimike dhe sasitë në përqindje të 

përbërësve të vajrave esencialë, realizohen me anë të teknikave të kromatografisë të gaztë. Kjo 

teknikë mundëson ndarjen e një numri të madh komponimesh. Zakonisht përdoren kollona kapilare 

jo-polare ose pak polare gjatësia e të cilave preferohet të jetë Ó 25 m. Identifikimi i këtyre 

komponimeve preferohet të realizohet me anë të spektrometrisë të masës (Andral et al, 2000; 

Dafera et al 2002). Në shumë punime nuk mungojnë dhe teknika të tjera si GC/FID, HPLC/DAD, 

etj të cilat realizojnë identifikimet e individëve kimikë tek vajrat esenciale bazuar në kohën e daljes 

të tyre (Kovats 1999, Andral et al 2000).  

Ky punim është realizuar në Laboratorin e Analizës Organike pranë Deaprtamentit të Kimisë, 

Fakulteti i Shkencave të Natyrës për periudhën 2014-2018. Janë marrë në studim 20 lloje bimësh 

mjekësore nga të gjitha zonat e Shqipërisë. Ato janë përzgjedhur që të jenë sa më përfaqësuese si 

në përhapjen e tyre, në përdorim, ndryshimet kimike në kohë, etj. Është realizuar fillimisht 

hidrodistilimi i tyre me anë të aparatit Klevengar të rekomanduar nga Farmakopea dhe më pas 

analiza kimike duke përdorur teknikën GC/FID. Janë marrë në studim komponimet kryesore për 

vajrat esenciale të secilës bimë. Ky identifikim është realizuar bazuar në krahasimin e kohëve të 

daljes të komponimeve me kohët e daljes të komponimeve C6 ï C20 që u përdor për përcaktimin 

e indekseve të Kovatsit për kollonën VF-1ms (30m x 0.33mm x 0.25um). Duhet thënë se laboratori 

ka një përvojë më shumë se 35 vjeccare në analizat e vajrave esenciale për bimët mjekësore të 

vendit tonë. Ai ka shërbyer jo vetëm si qëndër e analizave të vajrave esencialë të vendit tonë por 

edhe për analizat e bizneseve që eksportojnë vajrat esenciale. Kjo përvojë ka shërbyer si bazë për 

identifikimin e saktë të individëve kimikë në vajrat esenciale të studjuar (Asllani 2012). Gjithashtu 

është përdorur literatura bashkëkohore sidomos e publikuar nga autorë të viteve të fundit nga zonat 

e Ballkanit dhe Mesdheut.  

 

 

Figura 2. Kromatogramë e Pinus Alba, 1999 

KAPITULL I  I  

 

Bimët mjekësore dhe aromatike 
 

1.1. Bimët mjekësore historia dhe përdor imi në botë 
 

Përdorimi i bimëve mjekësore është po aq i vjetër sa edhe ekzistenca e vet njeriut. Që prej 

lashtësisë për tôiu shpëtuar sëmundjeve njerëzit kanë kërkuar medikamente në natyrë. Fill imisht 

përdorimi i MAPs ishte instikitiv sepse faktikisht nuk kishte informacion për të pasqyruar arsyet e 

sëmundjeve ose se cila bimë duhej dhe se si do të përdorej për tôu kuruar, pra cdo gjë ishte vetëm 

e bazuar tek eksperienca. Në ditët e sotme arsyet e përdorimit të një bime specifike për kurim, janë 

zbuluar, kështu që përdorimi i bimëve mjekësore nuk është më empirik, por është i bazuar në fakte. 

Megjithatë ulja e efikasitetit të medikamenteve sintetike dhe rritja e kundërshtive për përdorimin 

e tyre bëjnë që përdorimi i medikamenteve natyrore të jetë ende i vlerësuar. Botimi më i vjetër që 

pasqyron përdorimin e bimëve mjekësore si medikamente është gjetur në një pllake balte 

Sumeriane, Nagpur, e cila daton përafërsisht 5000 vjet më parë. Në këtë pllakë përshkruheshin 12 

receta për pregatitjen e medikamenteve duke referuar përdorimin e rreth 250 lloj bimëve, disa prej 

të cilave me përmbajtje të lartë alkaloide siç është lulëkuqja, Hyoscyamus niger si dhe rrënjë 

Mandragora etj (Biljana Bauer Petrovska, 2012).  

Një shembull tipik i përdorimit të herëshëm të bimëve mjekësore është kafeina (ndoshta stimulanti 

më i zakonshën në gjithë botën) e konsumuar si çaj ose kafe. Mjekimet me anë të bimëve 

konsiderohen medikamente në çdo vend të botës, sepse ato modifikojnë kimikisht proçese jetësore 

që mund të jenë terapeutike ose toksike (helmuese), kjo varet nga mënyra sesi ato përdoren. 

Megjithatë diferenca midis medikamenteve dhe helmeve shpesh është cështje dozimi, cituar në 

shekullin XVI nga Paracelsus (mjek i kohës). Përdorimi i bimës si rezultat i hollimit për të dhënë 

të njëjtin efekt ose stimul në procese të caktuara metabolike kërkon dozim më të larte. Për shembull 

efektin e një tablete kafeinë 200mg mund ta marrim nga përdorimi i 20g kafe duke qenë se 

përqëndrimi i kafeinës në kafe është 1-2% (M. Spinella, 2001). Aktualisht në tregun ndërkombëtar 

të ardhurat e përftuara nga produktet e derivuar prej bimëve është vlerësuar rreth $83 bilion (dollar 

amerikan) në vit, dhe vazhdon të rritet. Gjithashtu ëshë vlerësuar se përafërsisht 25% e 

medikamenteve moderne si dhe 60% e medikamenteve antitumorale janë të derivuara nga 

produktet natyrore. Sipas Organizatës Botërore të shëndetit (WHO), midis 65% - 80% e popujve 

që janë në zhvill im përdorin bimët mjekësore për mjekim. Përfitimi i produkteve të reja nga burime 

natyrore është inkurajues sepse nga 300,000 specie bimësh që ekzistojnë në botë, vetëm 15% e 

tyre është vlerësuar për përcaktimin e potencialit farmakologjik. Studimet kanë treguar efikasitetin 

dhe rëndësinë e bimëve mjekësore në mbarë botën për shtete të cilat ndodhen në stade të ndryshme 

zhvill imi. Dedikuar shpërndarjes së gjerë të përdorimit të bimëve mjekësore WHO ka publikuar 5 

volume me monografi ñBimë mjekësore të përzgjeduraò (Monographs on Selected Medicinal 

Plants), prej vitit 1999 ï 2010, këto monografi përmbajnë një listë speciesh me vlera mjekësore 

dhe mënyrat e përdorimit të tyre (Rafael Melo Palhares et al, 2015).  

1.2. Bimët mjekësore në vendin tonë 
 

Vendi ynë si vënd Mesdhetar ka një pozitë gjeografike të favorshme për një florë dhe faunë mjaft 

të pasur. Ky zhvillim i florës favorizohet nga larmia e madhe të formave të relievit fushor, 

kodrinor, dhe malor, si dhe për klimën me ndryshime të theksuara. Nga kjo bimësi kaq e 

shumëllojshme me rreth 3250 lloje të ndryshme bimësh, mbi 300 lloje janë bimë aromatike e 

mjeksore, të cilat përbejnë një burim të mirë ekonomik natyror të rëndësishëm, ende të 

pashfrytëzuar plotësisht (Asllani, 2012). Flora aromtike-mjekësore e Shqipërisë është e përhapur  

nga Jugu deri në Veri, si në në ultësirën perëndimore të Detit Adriatik, e deri në zonat më malore 

të vendit, dallohen jo vetëm për larminë e madhe te formave dhe llojeve, por edhe për përmbajtjen 

e lartë të lëndëve aromatike dhe farmakologjike. Bimët mjeksore të vendit tonë dallojnë për lëndët 

vepruese dhe për vajrat esenciale të tyre. Këto bimë janë të njohura dhe të përmëndura, që nga 

kohet e lashta. Ato janë përdorur gjerësisht në mjekësinë tradicionale dhe në kulinari (Ëolfang et 

al, 2014). 

Me termin bimë mjekësore kuptojmë të gjitha ato bimë të cilat në organet e tyre vegjetative dhe 

riprodhuese përmbajnë përbërës kimik (aktiv) të cilat mund të çlirohen nga keto dhe futen në 

pergatitjen e medikamenteve që përdorën për kurimin e sëmundjeve të ndryshme, përdoren në 

kozmetikë, industrinë ushqimore dhe atë të lehtë (Daferara et al 2016; Dadaloglu et al 2014).  

Përdorimi i bimëve mjekësore në kurimin e sëmundjeve të ndryshme është i vjetër sa edhe vetë 

njerëzimi. Populli shqiptar ka traditë të mirë në përdorimin e bimëve mjekësore në kurimin e 

sëmundjeve të ndryshme duke filluar nga plagët sipërfaqësre, problemet e frymëmarrjes, të traktit 

digjestiv e deri tek sëmundjet që prekin sistemin nervor. Ka mjaft bimë që përdoren gjerësisht dhe 

në ditët e sotme në formën e ccajit, të ekstrakteve të tyre, si kremëra, etj. Vlen të theksohet se 

përdorimi i bimëve mjekësore në luftimin e problemeve shëndetësore është mjaft i preferuar sepse 

këto kura thuajse asnjëherë nuk shkaktojë efekte anësore, gjë që është e zakonshme nga përdorimi 

i medikamenteve farmaceutike. Në këtë studim ne kemi zgjedhur 20 lloje të bimëve mjekësore që 

rriten në vendin tonë. Përzgjedhjen e këtyre bimëve e kemi bazuar në shpërhapjen e tyre, në 

mënyrën e përdorimit të tyre, në kohë të ndryshme etj.  

Figura 3.. Shpërndarja e BMA-ve kryesore të Shqipërisë (Punoi: F.Pazari) 

Llojet e bimëve që janë marrë në studim janë: 

ü Bimë të cilës i përdoret e gjithë pjesa ajrore e saj 

Sherebela (Salvia oficinalis) 

Rigoni (Oregano vulgare) 

Çaji i malit (Sideritis rasieri) 

Lule basani (hyperum cuperforatum) 

Lavandula (Lavandula angustifolia) 

Timus (Thymus vulgaris) 

Trumëza (Saturea montana) 

Borziloku (Basilicum ocimum) 

Rozmarina (Rosmarinus officinalis) 

Mendre e egër (Mentha longifolia) 

 

ü Bimë të cilës i përdoret gjethja 

Dafina (Laurus nobilis) 

Mersina (Myrtus communis) 

 

ü Bimë të cilës i përdoren lulet 

Njëmijë fletëshe (Achillea millefoglium) 

Shtogu (Sambucus nigra) 

 

ü Bimë të cilës i përdoren frutat  

Dëllinjëa e zezë (Juniperus communis) 

Dëllinja e kuqe (Juniperus oxcycedrus) 

 

ü Bimë të cilës i përdoren rrënjët 

Salepi (Orchis mascula) 

Sanzi (Gentiana lutea) 

1.3. Të dhëna të përgjithshme për  bimët mjekësore 

 

1.3.1. Salvia officinalis (Sherebela) 

Emërtimi shkencor: Salvia officinalis L.  

Emërtime vendore: sherbelë, stërbelë, shërebelë, bedunicë, millo, mirocfakë, hamocfakë, dunic 

mali  

Karakter istika biologjike: Nën-shkurre shumëvjeçare 

e zonës mesdhetare paramalore. Rritet e lartë nga 25-80 

cm lartësi. Kamefit. Lulëzon në periudhën Maj-Korrik, 

në varësi nga nënzona klima-tike ku gjëndet biotopi i 

bimës. Pjalmohet më anë të insekteve. Përhapet me anë 

të zogjëve dhe reshjeve.  

Veçori botanike përcaktuese: Degët janë me seksion 

katror. Kërcejtë njëvjeçarë janë të hollë, të butë, me ngj-

yrë hiri në krem, mbuluar me push të imët. Degët e 

vjetra janë të shogëta, lëvorja me luspa ngjyrë hiri në 

kafe. Gjethet të përkundrejta, çiftpendore, eliptike-g-

jatësore në heshtake, të trasha, nga poshtë janë me push të dëndur ngjyrë hiri në argjënd, nga sipër 

me nuancë të blertë. Lulet janë të vendosura në një kalli të rremë (3-8 lule). Kurorat janë dybuzore. 

Kanë ngjyrë vjollcë në blu deri në rozë, rrallë e bardhë. Kupa në formë këmbane me gjatësi 10-15 

mm, me 5 dhëmbë secila. Fryti përbëhet nga katër akene trekëndëshe. Farat janë të rrumbullakta, 

sferike, me diametër rreth 2mm, me ngjyrë kafe të errët.  

Përhapja gjeografike: Në toka gurishtore, që ngrihen mbi shkëmbinj karstikë gëlqerorë. Toka të 

thata, të freskëta që shtrihen përgjatë zonës mesdhetare paramalore, nga bregdeti i Adriatikut deri 

në bregdetin Jon. Takohet në lartësitë 150-1200 m mbi nivelin e detit gjatë pjesës perëndimore të 

vëndit. 

Të dhëna autekologjike: Lloj dritëdashës dhe gjysëm hijedashës. Toka që gjenden mbi 

shkëmbenj karstikë gëlqerorë, me pH lehtësisht bazik deri në lehtësisht acid. Toka mesatarisht të 

thata e të frekëta. Lloj mezokserofil.  

Pjesët që vilen: Buqetat me gjethe  

Periudha e vjeljes: Vjelja e parë bëhet në periudhën 15 Qershor-15 Korrik, ndërsa vjelja e dytë 

në përiudhën 15 Shtator-15 Tetor. Vjeljet e buqetave bëhet kur gjethja është pjekur, ka marrë 

ngjyrën gri në argjënd dhe lëshon dyllë në gishta gjatë vjeljes së saj.  

Mënyrat dhe kujdesjet gjatë vjeljes: Korren me drapër buqetat me gjethet e reja të bimës (nje 

buqetë ka 3-8 gjethe). Buqetat grumbullohen në një trastë që vjelësi e mban me vete. Buqetat e 

grumbulluara shkarkohen në thasë të mëdhej (hararë) në pikat e grumbullimit të cilët transportohen 

me kafshë ngarkese ose me mjete transporti për në vëndet e tharjes.  

Përpunimi i pjesës së vjelë: Tharja e gjetheve të sherebelës bëhet në vënde të sheshtë, të hijezuar, 

që ajrosen vazhdimisht dhe janë të mbrojtur nga plu-hurat, tymërat dhe nga ndotjet e kafshëve e të 

shpendëve. Për shtrojë rekomandohet të përdoret beze e pastër dhe jo plastmas. Pas tharjes gjethet 

Figura 4. Sherebele, Mali i Krujës 

pastrohen nga fijet e barishteve, nga kërcejtë dhe nga lëndët e huaja. Ambalazhohen në thasë bezeje 

të cilët sistemohen në dysheme druri të ngritur 10-20 cm mbi tokë.  

Përdorime dhe veçori:  Në industrinë kozmetike, esenca e gjetheve përdoret si aromatizues i 

parfumëve dhe i sapunëve. Në industrinë kulinare përdoret si erëz në gatesat e shumllojshme me 

mish. Sherebela ka veti astringjente, antiseptike, aromatike, karminative, estrogjenike, 

antisudorifike, tonike, stimulante, stomaçike, emenagoge, antispazmodike, febrifuge, rezolutive, 

cikatrizante. Kuron çr-regullimet nervore, marrjemendjen, të fikëtit, gjëndjet depresive. Stimulon 

të gjithë organizmin, rregullon sekrecionet e rrugëve të tretjes, qetëson diarrenë për shkak të vetisë 

rrudhëse, rregullon fluksin menstrual dhe qetëson reaksionet e dhimbshme duke luftuar 

çrregullimet që sjell menopauza. Kombinimi i vetive antiseptike, qetësuese dhe rrudhëse e bëjnë 

ideale për thuajse të gjithë tipet e pezmatimeve të fytit dhe të përdorur gjerësisht për gargara. 

Përdoret gjithashtu për ulçrat e gojës dhe të mishrave të dhëmbëve (GIZ, 2013; Asllani.U,2004). 

 

1.3.2. Origanum vulgare (rigoni i kuq) 

Emërtimi shkencor: Origanum vulgare L.  

Emërtime vendore: çaj mali, çaj i egër, rigon i kuq 

Karakter istikat biologjike: Bimë shumëvjeçare që rritet e lartë nga 30-80 cm, hemikriptofite. 

Lulëzon në muajt Korrik-Shtator.  

Veçori botanike përcaktuese: Erë e fortë. E gjithë bima ka 

në shumicën e rasteve ngjyrë të kuqërremtë në vjollcë, 

mbulohet nga qime. Kërcelli katror, i degëzuar, mund të 

rezistojë gjatë dimrit në gjëndje të tharë. Gjethet të 

përkundrejta, palët e të cilave këputen në anën e djathtë, me 

bisht, ovale, të gjëra mbi 15 mm, të pajisura me dhëmbë të 

vegjël. Sythat boshtorë sqetullorë janë të zhvilluar. Lulet rozë 

të vendosura në kalli katërkëndorë që ng-jan me një korimbë. 

Braktet me nuancë vjollcë e tej-kalojnë kupën e cila është si 

një tub me 5 dhëmbë pothuaj të njëjtë, pa qime.  

Përhapja gjeografike: Gjendet mjaft e përhapur, më rrallë 

në rajonin perën-dimor. Takohet deri në lartësitë 1800 m mbi 

nivelin e detit duke filluar nga kati kodrinor deri në brezin e 

poshtëm të katit nën-alpin. 

Të dhëna autekologjike: Lloj dielldashës ose gjysëm hijedashës. Shkon në toka të pasura në baza, 

me pH bazik ose lehtësisht acid. Toka gurishtore gëlqerore, mjaft të thata. Lloj mezokserofil. 

Veçori dalluese: neutrokalcikol mezokserofil. 

Pjesët që vilen: Gjethet dhe majat lulore 

Periudha e vjeljes: Korrik-Shtator, në periudhën e lulëzimit të plotë 

Figura 5. Rigon I kuq, Mokërr, Pogradec 

Mënyrat dhe kujdesjet gjatë vjeljes: Bimët korren me draper dhe me to bëhen tufa të vogla të 

cilat lidhen me fije bari të forta. Tufat vendosen në drejtim të ndërkëmbyer në një anë thesi dhe 

transportohen për në mje-diset e tharjes 

Përpunimi i pjesës së vjelë: Tharja e tufave të rigonit të kuq bëhet mbi një rrjetë të shtrirë najloni, 

në një vend të ajërosur, në hije. Pas tharjes tufat kqyren me kujdes, pastrohen nga fijet e barishteve, 

ambalazhohen në thasë bezeje, etiketohen dhe magazinohen në mjedise të mbrojtur dhe pa 

lagërshtirë. Nëse tregu e kërkon prodhimin të shkoqur atëherë tufat e thara do tôi nënështrohen 

proçesit të shirjes me shkop me qëllim që të ndahen gjethet dhe lulet nga kërcejtë e bimëve.  

Përdorime dhe veçori:  Bimë me erë të këndëshme që përdoret si erëz në përgatesat ushqimore. 

Vetitë kryesore janë ato tonike, stimulante, stomaçike, diuretike, purgative dhe antispazmodike. 

Rigoni i kuq ndihmon për qetësimin e gazrave dhe nxit rrjedhjen e tëmthit. Duke qenë tejet 

antiseptik, mund të përdoret për trajtimin e proble-meve respiratore të tilla si kollat, tonsilitet, 

bronkitet dhe azma. Konsiderohet si nxitës i dobishëm i men-struacioneve. Vaji i holluar mund të 

përdoret nga jashtë për dhembjen e dhëmbëve ose kyçeve (GIZ, 2013; Asllani.U,2004). 

 

1.3.3. Sidieritis raeseri L (Çaji i malit)  

Emërtimi shkencor:  Sidieritis Syriaca L, Sideritis raeseri  

Emërtime vendore: çaj mali,  

Karakter istikat biologjike: Bimë shumëvjeçare që rritet e 

lartë deri në 50 cm. Lulëzon në muajt Qershor-Korrik.  

Veçori botanike përcaktuese: Bima është e mbuluar me push 

ngjyrë gri. Kërcenjtë mbarojnë me shumë lule të verdha, 

gjethet janë gjatore të plota. 

Përhapja gjeografike: Kryesisht rritet në Shqipërine e jugut 

dhe gjendet mbi lartësinë 900m, kryesisht në toka shkëmbore 

dhe pranë kullotave. 

Të dhëna autekologjike: Preferon toka gëlqerore, është bimë 

dielldashëse 

Pjesët që vilen: Përdoret e gjithë bima e vjelë gjatë kohës së 

lulëzimit 

Periudha e vjeljes: Periudha e lulëzimit të plotë të bimës, Qershor-Korrik 

Mënyrat dhe kujdesjet gjatë vjeljes: Bimët korren me draper dhe me to bëhen tufa të vogla të 

cilat lidhen me vetë kërcellin e bimës.  

Përpunimi i pjesës së vjelë: Bima e vjelë thahet pa praninë e diellit dhe në mjedise pa lagështirë.  

Përdorime dhe veçori:  Essenca e cajit të malit është pak e studiuar dhe nuk ka të dhëna për 

rëndësinë dhe përdorimet e tij, por tradicionalisht është përdorur si pije në vendin tone (GIZ, 2013; 

Asllani.U,2004). 

 

Figura 6. Çaj mali, Llogora, Dukat 

1.3.4. Hypericum Perforatum (Lule basani) 

Emërtimi shkencor: Hypericum perforatum L.  

Emërtime vendore: lule basani, agurdhusë e shpuar, balç, baç, bar i të premit, lule maji, balq, lulja 

e gjakut 

Karakter istikat biologjike: Bimë barishtore shumëvjeçare që rritet e lartë 25-100 cm. 

Hemikriptofite. Lulëzon në periudhën Maj-Korrik. Autogame.  

Veçori botanike përcaktuese: Bimë pa push me 

kërcell nëntokësor të drunjtë. Kërcell i drejtë i 

fortë, i rrum-bullakët, me dy qoshe te dala mjaft të 

dukëshme. Gjethe pa bisht, eliptike ose lineare, pa 

finesë, më të qarta në faqen e poshtëme, të gjitha 

me lobet e pikëluara me gjëmdërra të përsh-

kueshme nga drita dhe anëve me pika të zeza. Lule 

të mëdha, me ngjyrë të verdhë intensive (diametri 

2.3-3.5 cm), të vendosura në panikula të gjëra. 

Nën-petla me majë të mrehtë, të pikëluara me të 

zezë, pa qime. Petla të pikëluara me të zezë, 

disimetrike, të dhëmbë-zuara vetëm në njërën anë. 

Kapsulë ovale, shumë më e gjatë se kupa. 

Përhapja gjeografike: Shumë e përhapur, më pak në rajonin mesdhetar. Takohet deri në lartësitë 

2000 m mbi nivelin e detit, nga kati kodrinor gjer në katin nën-alpin, nga zona e ullirit gjer në 

zonën e ahut. 

Të dhëna autekologjike: Lloj dielldashës ose gjysëm-hijedashës. Toka pak a shumë të pasura me 

baza, pH neutral ose lehtësisht acid. Toka lymore (ranore ose gurishtore), mjaft të thata deri të 

freskëta. Lloj mezokserofil në mezofil. Veçori dalluese: neutroklin me amplitudë të gjërë.  

Pjesët që vilen: Majat e lulëzuara  

Periudha e vjeljes: Gjatë periudhës së lulëzimit, kur lulet nuk kanë çelur të gjitha por një pjesë e 

tyre (50%).  

Mënyrat dhe kujdesjet gjatë vjeljes: Pjesët mbitokësore të bimës korren me drapër në gjatësinë 

30 cm dhe lidhen në tufa të cilat sistemohen në një anë thesi dhe transportohen për në pikën e 

grumbullimit. Nuk duhet të korren 30% e popullatës së bimëve.  

Përpunimi i pjesës së vjelë: Tharja e bimëve të korrura duhet të bëhet në vënde të ajërosur pa 

lagështirë, që janë të mbrojtur nga pluhurat, nga ndotjet e kafshëve e të shpendëve, vazhdimisht 

në hije. Për shtrojë përdoret vetëm beze e pastër. Pas tharjes kërcejtë lulorë pastrohen nga fijet e 

barishteve, nga bimët që kanë lule me ngjyrë kafe të errët apo nga lëndët e huaja. Bimët e thara 

sipas treguesit të standardit (10% lagështirë), ambalazhohen në thasë bezeje të etiketuar më parë. 

Thasët vendosen në rafte të ngritur nga toka, në vënde të mbrojtur, të ajërosur dhe pa lagështirë.  

Përdorime dhe veçori: Bima është stimulante, digjestive, diuretike dhe vulnerare (GIZ, 2013; 

Asllani.U,2004). 

 

Figura 7. Lule basani, Shalë, Dukagjin 

1.3.5. Lavandula angustfolia (Lavandula) 

Emërtimi shkencor: Lavandula angustfolia, Lavandula vera 

Emërtime vendore: Lavanda 

Karakter istikat biologjike: Lavanda është një shkurre që mbahet nën kulturë nga 8-10 vjet por 

mund të shkojë deri në 15 vite jetë. Lartësia e saj arrin nga 50-120 cm. Lulëzon nga qershori deri 

në fund të korrikut. 

Veçori botanike përcaktuese: kërcejtë e bimës janë të drunjëzuar nga poshtë dhe lartë janë 

barishtorë të mbuluar nga një push i bardhë. Gjethet janë të ngushta me ngjyrë të blertë të përhimtë. 

Kurora e lules shkon nga 10-12mm me ngjyrë bojë qielli deri në vjollcë, që varet përgjithësisht 

nga varieteti. 

Përhapja gjeografike: Në vendin tonë 

gjendet përgjithësisht në Shqipërinë e 

mesme ku fillimisht është kultivuar 

prane kopshtit botanik në vitet 1956-

1957. 

Të dhëna autekologjike: Habitati tipik i 

kultivimit dhe gjetjes së lavandulës janë 

zonat e ngrohta dhe ato subtropikale 

Pjesët që vilen: Përdoren vetëm lulesat 

e korrura pas lulëzimmit të plotë të bimës 

Periudha e vjeljes: Periudha e lulëzimit 

të plotë të bimës fundi i korrikut 

Mënyrat dhe kujdesjet gjatë vjeljes: 

Mblidhet vetëm kurora e bimës, 

këshillohet këputja me dorë për të mos 

dëmtuar bimën  

Përpunimi i pjesës së vjelë: Lulesat e mbledhura thahen në dhoma pa praninë e diellit dhe ruhen 

më pas deri në përdorim në mjedis pa lagështirë.  

Përdorime dhe veçori:  Esenca e lavandulës ka një përdorim shumë të gjerë ne fushen e 

produkteve kozmetike si tek parfumet apo kremrat dermatologjikë, por nuk duhet të harruar që 

paraqet edhe rëndësi edhe në mjekësinë tradicionale për shkak tëe vetive diuretike, stimulante, 

spazmolitike etj (GIZ, 2013; Asllani.U,2004). 

 

1.3.6. Thymus vulgaris (Timusi) 

Emërtimi shkencor: Thymus vulgaris  

Emërtime vendore: Timus, zhumbricë  

Karakter istikat biologjike: Bimë barishtore me kërcell zvarritës 30-40cm që 

lëshon degë të ngritura përpjetë me lartësi 10-30cm. 

Figura 8. Lavanda, foto e marre nga web, www.healthline.com 






















































































































































































































































































